
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՅԻՍԻ 26-Ի N 551-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածների պահանջներով Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի մայիսի 26-ի «Կյանքի դժվարին իրավիճակում հայտնված երեխաների՝ այլընտրանքային խնամքի տրամադրման նպատակով ուղղորդման կարգը և չափորոշիչները հաստատելու և Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշման մեջ փոփոխություններ և լրացումներ կատարելու մասին» N 551-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները.
1) Որոշման Հավելվածի 3-րդ  կետի՝
ա. 1-ին ենթակետը շարադրել հետևյալ նոր խմբագրությամբ. 
«1) երեխայի խնամքն առաջին հերթին կենսաբանական ընտանիքում կազմակերպելու առաջնահերթությունը` այլընտրանքային խնամքի տրամադրումը դիտելով որպես տվյալ ժամանակահատվածում անհրաժեշտ, սակայն պարտադրված միջոց, իսկ ճգնաժամային աջակցության կենտրոնում տեղավորելը՝  որպես ժամանակավոր լուծում.»:  
բ. 3-րդ ենթակետում «ընտանեկան տիպի մանկատուն» բառերը փոխարինել «ճգնաժամային աջակցության կենտրոն» բառերով:
2) Որոշման Հավելվածի 4-րդ կետի՝
ա. 3-րդ ենթակետը շարադրել հետևյալ նոր խմբագրությամբ.
«3) կենսաբանական ընտանիքից դուրս բերելու անհրաժեշտության դեպքում 0-3 տարեկան երեխաների խնամքի կազմակերպում բացառապես խնամատար ընտանիքում կամ ճգնաժամային աջակցության կենտրոնում.»:
բ. 5-րդ ենթակետում «երեխայի խնամքի գիշերօթիկ, ինչպես նաև» բառերը հանել:
3) Որոշման Հավելվածի 4-րդ կետը լրացնել նոր 7-րդ ենթակետով հետևյալ բովանդակությամբ. 
«7) ճգնաժամային աջակցության կենտրոնում տեղավորված երեխաների՝ կենսաբանական ընտանիք վերադառնալու հնարավորության բացառման դեպքում՝ խնամքը կազմակերպել հետևյալ առաջնահերթությամբ՝ որդեգրման հնարավորության դեպքում՝ որդեգրում, խնամակալի, խնամատարի ընտանիք»:
4) Որոշման Հավելվածի 5-րդ կետի՝
ա. 4-րդ, 5-րդ և 6-րդ ենթակետերը  ուժը կորցրած  ճանաչել.
բ. 7-րդ ենթակետից հետո լրացնել հետևյալ բովանդակությամբ նոր 8-րդ և 9-րդ ենթակետերով.
«8) երեխայի խնամքը ճգնաժամային աջակցության կենտրոնում.
 9) 16-23 տարեկան անձանց խնամքը և մասնագիտական հմտությունների ձեռքբերման կազմակերպումը անկախ ապրելակերպ ուղեկցող ծառայություն.»։
5) Որոշման Հավելվածի 6-րդ կետի 4-րդ ենթակետում «սոցիալական հոգածության կենտրոնում,» «երեխաների աջակցության կենտրոնում,» և «երեխաների խնամքի գիշերօթիկ հաստատությունում,» բառերը հանել:  
Որոշման հավելվածի 
6) Որոշման Հավելվածի 7-րդ կետի՝
ա. 4-րդ, 5-րդ  և 6-րդ ենթակետերը  ուժը կորցրած  ճանաչել.
բ. 7-րդ ենթակետում  «նախապատվությունը տալով ընտանեկան տիպի հաստատություններին, իսկ հատուկ կարիքներ ունեցող երեխաների դեպքում՝ մասնագիտացված հաստատությանը» բառերը հանել:
գ. 7-րդ ենթակետից հետո լրացնել հետևյալ բովանդակությամբ նոր 8-րդ և 9-րդ ենթակետերով.
«8) երեխայի խնամքը ճգնաժամային աջակցության կենտրոնում.
 9) 16-23 տարեկան անձանց խնամքը և մասնագիտական հմտությունների ձեռքբերման կազմակերպումը անկախ ապրելակերպ ուղեկցող ծառայությունում»։
7) Որոշման Հավելվածի 9-րդ կետում «երեխայի խնամքի կազմակերպումը սոցիալական հոգածության ցերեկային կենտրոնում» բառերը հանել:
8) Որոշման հավելվածի 7-րդ, 10-րդ,  11-րդ և 12-րդ կետերում «Հայաստանի Հանրապետության կառավարությանն առընթեր Հայաստանի Հանրապետության ոստիկանության» բառերը փոխարինել «Հայաստանի Հանրապետության ոստիկանության» բառերով։
9) Որոշման Հավելվածի 11-րդ կետում «երեխաների աջակցության կենտրոնների և սոցիալական հոգածության ցերեկային կենտրոնների,» բառերը հանել: 
10) Որոշման Հավելվածի 12-րդ կետում «երեխաների սոցիալական հոգածության ցերեկային կենտրոնների, երեխաների աջակցության կենտրոնների» բառերը հանել:  
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն Որոշման 1-ին կետի 2-րդ ենթակետի «ա» պարբերության, որն ուժի մեջ կմտնի 2023 թվականի հունվարի 1-ից:

	1 1    1.
	  Իրավական ակտի հիմնավորումը
2019 թվականի մայիսի 16-ի ի N 650-Լ որոշմամբ Հայաստանի Հանրապետության կառավարությունը հաստատել է 2019-2023 թվականների գործունեության միջոցառումների ծրագիրը, որում կարևորվել է կյանքի դժվարին իրավիճակում գտնվող երեխաների, այդ թվում` հաշմանդամություն ունեցող երեխաների ընտանիքում ապրելու իրավունքի իրացմանն ու այլընտրանքային, համայնքահենք ծառայությունների ցանցի ընդլայմանն ուղղված միջոցառումների իրականացումը։
Հիմք ընդունելով վերոգրյալը՝ նախարարությունն իրականացնում է ապաինստիտուցիոնալացման քաղաքականություն՝ ուղղված երեխայի՝ ընտանիքում ապրելու իրավունքի իրացմանը:
Այս ուղղությամբ ՀՀ կառավարության կողմից հաստատվել է «Դիլիջանի  երեխաների խնամքի և պաշտպանության  գիշերօթիկ հաստատություն», «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Վանաձորի մանկատուն» պետական ոչ  առևտրային կազմակերպությունները   լուծարելու,  Հայաստանի  Հանրապետության կառավարության 2002 թվականի հոկտեմբերի 17-ի N 1738-Ն, 2002 թվականի նոյեմբերի 28-ի  N 1906-Ն  և  2007 թվականի հուլիսի 26-ի  N 890-Ն  որոշումներն  ուժը կորցրած ճանաչելու  մասին» 31 հոկտեմբերի 2019 թվականի  N   1507-Ն որոշումը, համաձայն որի լուծարվել են երեխաների խնամք և պաշտպանություն իրականացնող գիշերօթիկ 4 հաստատությունները և մեկ մանկատուն: 
Միաժամանակ 2019 թվականին իրականացված մրցույթների արդյունքում հաղթող ճանաչված հասարակական կազմակերպություններին 2020 թվականի ՀՀ պետական բյուջեի շրջանակներում պատվիրակվել են ծրագրեր ՀՀ բոլոր մարզերում և Երևան քաղաքում: Տրամադրվող ծառայությունների համար մշակվում են առանձին չափորոշիչներ և ցերեկային աջակցության կենտրոնները կաշխատեն նույն սկզբունքով: 
Իսկ ճգնաժամային իրավիճակում հայտնված և անհապաղ տեղավորման կարիք ունեցող 0-18 տարեկան  երեխաների համար (անհրաժեշտության դեպքում նաև ուղեկցողի հետ) 2020 թվականից նախատեսվում է բացել նաև ճգնաժամային աջակցության կենտրոններ Երևան, Գյումրի և Կապան քաղաքներում: Այս կենտրոններում երեխաների խնամքը նախատեսվում է իրականացնել առավելագույնը 6 ամիս ժամկետով՝ զուգահեռաբար գնահատված կարիքին համապատասխան մասնագիտական աշխատանք իրականացնելով թե երեխայի, թե ընտանիքի հետ՝ երեխայի հետագա խնամքը կենսաբանական ընտանիքում, իսկ դրա անհնարինության դեպքում՝ խնամատար, խնամակալ կամ որդեգրողի ընտանիքում կազմակերպելու նպատակով: 
Հաշվի առնելով այն հանգամանքը, որ կյանքի դժվարին իրավիճակում հայտնված անձինք ունեն նաև ինքնուրույն անկախ կյանք վարելու համար աջակցության կարիք, ավելին՝ հաստատություններն ավարտող և հաշմանդամություն ունեցող անձինք առավել խոցելի են, նախատեսվում է ստեղծել նաև անկախ ապրելակերպ  ուղեկցող ծառայություններ, որոնք կաջակցեն 16-23 տարեկան անձանց՝ ձեռք բերելու անկախ կյանքով ապրելու և մասնագիտական հմտություններ: Վերոհիշյալով պայմանավորված անհրաժեշտություն է ստեղծվել ապահովել համապատասխան իրավակարգավորումները:
Միաժամանակ, նախագծի 2-րդ կետի 1-ին ենթակետը ուժի մեջ կմտնի 2023 թվականի հունվարի 1-ից՝ անհրաժեշտ ծառայությունների ներդրումից և զարգացումից հետո, երբ կայուն ռեսուրսներ կլինեն 0-3 տարեկան երեխաների այլընտրանքային խնամքի կազմակերպման համար:

	1.  1.1
	     Անհրաժեշտությունը
Հիմք ընդունելով ոլորտում իրականացվող բարեփոխումները և ապաինստիտուցիոնալացման քաղաքականությունը՝ հաստատությունների տիպերը և հետևաբար ուղղորդման ուղիները և նվազագույն չափորոշիչները անհրաժեշտ է վերանայել՝ ընդլայնելով այլընտրանքային խնամքի հնարավորությունները: 
Կյանքի դժվարին իրավիճակում հայտնված և հաշմանդամություն ունեցող 16-23 տարեկան անձանց համար նախատեսվում է ստեղծել լրացուցիչ ծառայություն՝ անկախ ապրելակերպ  ուղեկցող կյանքի ծառայությունը՝ ինքնուրույն կյանքով ապրելուն ուղղված և մասնագիտական հմտություններ ձեռքբերելու նպատակով, իսկ ճգնաժամային իրավիճակում հայտնված երեխաների համար՝ խգնաժամային աջակցության կենտրոնները:

	2.  1.2
	Ընթացիկ իրավիճակը և խնդիրները
Ճգնաժամային իրավիճակում հայտնված և արագ տեղավորման կարիք ունեցող երեխաների շտապ  տեղավորումը երբեմն հնարավոր չի լինում կազմակերպել՝ հաշվի առնելով, որ նման կենտրոն գործում է միայն Երևանում, իսկ հեռավոր մարզերից երբեմն հասնելու խնդիր է առաջանում:  Այս պարագայում Երևանում, Գյումրիում և Կապանում նախատեսվում է բացել ճգնաժամային աջակցության կենտրոններ, որոնք հավասարապես կսպասարկեն հարակից շրջանները ևս: 
Մասնագիտացված մանկատներում շարունակում են խնամք ստանալ 18 տարին լրացած հաշմանդամություն ունեցող անձինք, ովքեր որևէ հմտություն և կարողություն չունեն ինքնուրույն կյանք վարելու և հաստատությունից դուրս գալը շատ ռիսկային է նրանց համար: 

	3.   2.
	Կարգավորման նպատակը և բնույթը

	
	Նախագծի ընդունման նպատակը կյանքի դժվարին իրավիճակում հայտնված երեխաների վիճակի բարելավումն է և նրանց հասարակություն ներառումը, ինչպես նաև այլընտրանքային խնամքի ցանցի ընդլայնումն ու ուղղորդումը:

	4.   3.
	  Նախագծերի մշակման գործընթացում ներգրավված ինստիտուտները և անձինք

	
	   Նախագիծը մշակվել է Հայաստանի Հանրապետության աշխատանքի և սոցիալական      հարցերի նախարարության մասնագետների կողմից:

	5.   4.
	Ակնկալվող արդյունքը

	 
	      Նախագծերի ընդունման արդյունքում կկանոնակարգվի ուղղորդման գործընթացը:



ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՅԻՍԻ 26-Ի N 551-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:






 
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՅԻՍԻ 26-Ի N 551-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

       Որոշման ընդունման առնչությամբ այլ իրավական ակտերում փոփոխություններ կամ լրացումներ կատարելու կամ դրանց ընդունման անհրաժեշտությունը բացակայում է: 

ՏԵՂԵԿԱՆՔ ԱՄՓՈՓԱԹԵՐԹ

«Հայաստանի Հանրապետության կառավարության 2016 թվականի մայիսի 26-ի N 551-Ն որոշման մեջ փոփոխություններ և լրացումներ կատարելու մասին» որոշման նախագիծն ընդունելու կապակցությամբ շահագրգիռ նախարարությունների առարկությունների և առաջարկությունների վերաբերյալ 



	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	Առողջապահության նախարարի 
16.10.2019թ.
թիվ  ԱԹ/03.2/17051-19  գրություն 

	   1. Անհրաժեշտ է նախագծերի հիմնավորումը համապատասխանեցնել Կառավարության 2018 թվականի հունիսի 8-ի թիվ 667-Լ որոշման հավելվածի 16-րդ կետի պահանջներին: Բացի այդ, ներկայացված փաթեթում բացակայում է Նախագծերի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի էական ավելացման կամ նվազեցման մասին տեղեկանքը:
 2. Նախագծի համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի դրույթներին (մասնավորապես Նախագծի կետերի համարակալումը):
	Ընդունվել է:

	Կատարվել են համապատասխան փոփոխություններ


	2.
	Կրթության, գիտության, մշակույթի և սպորտի նախարարի 15.10.2019թ. թիվ   01/14/23316-19 գրություն

	Նախագծի վերաբերյալ դիտողություններ և առաջարկություններ չկան:
	Ընդունվել է ի տնօրինություն

	

	3.
	Տարածքային կառավարման և ենթակառուցվածքների նախարարի 24.10.2019թ. թիվ 01/15.2/17623-19 գրություն
	Նախագծի վերաբերյալ դիտողություններ և առաջարկություններ չկան:
	Ընդունվել է ի տնօրինություն

	

	4.
	Ոստիկանության պետի 15.10.2019թ. թիվ  01/24/24915-19 գրություն
	Նախագծերի վերաբերյալ դիտողություններ և առաջարկություններ չկան:
	Ընդունվել է ի տնօրինություն
	

	5.
	Ֆինանսների  նախարարի 
21.10.2019 թ. թիվ  01/11-4/16985-2019 գրություն
	Նախագծի վերաբերյալ դիտողություններ և առաջարկություններ չկան:
	Ընդունվել է ի տնօրինություն 


	

	6.
	Մարդու իրավունքների պաշտպան  04.12.2019թ թիվ 01/13.3/6347-19 գրության 
	ՀՀ կառավարության «Հայաստանի Հանրապետության կառավարության 2016 թվականի մայիսի 26-ի 551-Ն որոշման մեջ փոփոխություններ և լրացումներ կատարելու մասին» որոշման նախագծի 5-րդ կետի 3-րդ ենթակետով լրացվող 9-րդ ենթակետում, որտեղ կրկին օգտագործվում է  «ապրելակերպի/կյանքի ծառայությունում» բառակապակցությունը:
Ուստի՝ առաջարկում ենք խմբագրել նշյալ երկու դրույթները՝ բացառելով «/» նշանի կիրառությունը:
	Ընդունվել է





	Կատարվել են համապատասխան փոփոխություններ

	7.
	ՀՀ արդարադատության նախարար
	 «Հայաստանի Հանրապետության կառավարության 2016 թվականի մայիսի 26-ի N 551-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն

	Նախագծում կետերի համարակալումը անհրաժեշտ է համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի դրույթներին, իսկ 2-րդ կետի 2-րդ ենթակետը խմբագրել՝ համաձայն  «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին մասի 2-րդ կետի։
	Ընդունվել է
	Կատարվել են համապատասխան փոփոխություններ

	Նախագծի 4-րդ կետի 1-ին ենթակետով՝ որպես երեխայի խնամքի այլընտրանքային տեսակ նախատեսված 4-րդ կետը, այն է՝ «4) երեխայի խնամքը սոցիալական հոգածության ցերեկային կենտրոնում» ուժը կորցրած է ճանաչվում, հետևաբար անհրաժեշտ է N 551-Ն որոշման (այսուհետ՝ որոշում) մյուս կետերում  նույնպես կատարել համապատասխան փոփոխություններ, մասնավորապես՝ 9-րդ, 11-րդ, 12-րդ կետերում։
	Ընդունվել է 
	Կատարվել են համապատասխան փոփոխություններ

	Անհրաժեշտ է փոփոխություններ կատարել նաև որոշման 7-րդ, 10-րդ,  11-րդ և 12-րդ կետերում՝ «ՀՀ կառավարությանն առընթեր ՀՀ ոստիկանության» բառերը փոխարինելով «ՀՀ ոստիկանության» բառերով:
	Ընդունվել է
	Կատարվել են համապատասխան փոփոխություններ

	Անհասկանալի է նախագծի 2-րդ կետի 1-ին ենթակետը 2023 թվականի հունվարի 1-ին ուժի մեջ մտնելու նպատակը, անհրաժեշտ է հիմնավորել  և այդ մասին նշել հիմնավորման մեջ։
	Ընդունվել է
	Կատարվել է համապատասխան լրացում 

	Անհրաժեշտ է ապահովել նախագծի հանրային քննարկումը՝ համաձայն                                           ՀՀ կառավարության 10.10.2018թ. N 1146-Ն որոշման պահանջի։
	Ընդունվել է
	Նախագիծը դրվել է հանրային քննարկման, ներկայացված առաջարկությունն ընդունվել է ի գիտություն 

